
TAO TEH KING.










⁂




Inilah ada satoe dari fatsal-fatsal dalem Tao Teh King jang paling gelap dan samar. Di djeman koeno ada banjak orang jang artiken, ini
fatsal hendak mengoendjoek bahoea, dengen fahamken Tao, orang bisa djadi dewa atawa dapetken kasaktian hingga segala matjem binatang boeas tida brani mengganggoe, tida mempan sendjata, dan tida bisa mati. Dengen berdasar atas ini anggepan, kaoem Taoist jang belakangan telah berobah haloean aken fahamken segala matjem ilmoe gaib, jang toedjoeannja boeat mentjari kasaktian, djadi dewa dan tida bisa mati, sedeng Lao Tze poenja philosofie jang tinggi tida begitoe diperhatiken, hingga
kasoedahannja Taoisme djadi samatjem agama jang paling tachajoel, dimana penganoetnja lebih banjak mengedjer Ilmoe Item (Black Magic) dari-pada mentjari katentreman hidoep.


Sabetoelnja dalem oedjar oedjar di atas Lao Tze ada goenaken beberapa matjem symbool. Itoe tigabelas pintoe dari kahidoepan dan kamatian ada dimaksoedken tigabelas lobang jang ada dalem badan manoesia, jaitoe: di kepala ada toedjoeh — doea mata, doea koeping, doea lobang idoeng dan satoe moeloet. Di toeboeh sabelah atas ada tiga — doea lobang tetee, satoe lobang poeser. Di toeboeh bagian bawah dipandang ada tiga — satoe tempat boeang kotoran, satoe boeat aer kentjing dan satoe lagi boeat mengaloearken atawa menerima bibit. Maski jang terseboet belakangan kaliatannja mendjadi satoe dengen tempat mengeloearken aer kentjing, tapi sabetoelnja memang doea, dan ini bisa diliat lebih teges pada orang prampoean. Djadinja jang dibilang „tigabelas pintoe"

